
ACTA DERA SESSION EXTRAORDINÀRIA DETH PLEN DETH CONSELH GENERAU
D’ARAN

Acta nº Ora inici Ora finalizacion Data Lòc

2/2026 09.03 h 09.07 h 05.02.2026 Casa deth Senhor d’Arròs

ASSISTISSEN

Sindica
Mgfca. Sra. Maria Vergés Pérez 

Conselhèrs/es
Mgfc. Sr. Francisco Bruna Capel
Mgfc. Sr. Oriol Sala Sánchez
Mgfc. Sr. Javier Cavero Sáez
Mgfca. Sra. Maria Menis Farré
Mgfca. Sra. Àngela Cases Andreu
Mgfc. Sr. José Canut Herráiz
Mgfc. Sr. Andreu Cortés Labrid
Mgfc. Sr. José Luís Boya Alòs
Mgfca. Sra. Ròsa Maria Salgueiro Pujòs
Mgfc. Sr. César Ruiz-Canela Nieto 
Mgfc. Sr. Òscar Canut Cònsul 
Mgfc. Sr. Francisco José Rodríguez Berart

Secretària generau
Sra. Mónica González Pavón

Interventor de Hons 
Sr. Xavier Pascual Santisteve 

ORDE DETH DIA

1) Aprobacion,  se  procedís,  dera  autorizacion  d’usatge  deth  parcatge  1500  de
Baqueira

2) Aprobacion provisionau, se procedís, dera modificacion des normes subsidiàries
de  planejament  aplicables  as municipis  de  Canejan,  Les,  Bossòst,  Vilamòs,  Es
Bòrdes e Vielha e Mijaran, en relacion damb es usatges e es construccions en
solèr non urbanizable (SNU)

3) Aprobacion, se procedís, dera inadmission a tramit deth recors de reposicion e
extraordinari de revision deuant des acòrds numèro 5 e 6 deth Plen de data 11
de junhsèga de 2025

DESVOLOPAMENT DERA SESSION

Er objècte d’aguesta reünion ei realizar Session Extraordinària deth Plen deth Conselh
Generau  d’Aran  e,  un  viatge  comprovada  pera  secretària  generau  era  existéncia  deth
quòrum  legau  de  besonh  entà  que  se  pogue  començar  en  prumèra  convocatòria,  ac
comunique ara sindica que la declare dubèrta, e procedís a dar compde des punts der
orde deth dia: 

1èr.-  APROBACION,  SE  PROCEDÍS,  DERA  AUTORIZACION  D’USATGE  DETH
PARCATGE 1500 DE BAQUEIRA.-

Se balhe compde dera prepausa d’autorizacion d’usatge deth Parcatge 1500 de Baqueira
a  favor  dera  empresa  KZEMOS  PROJECTS  EUROPE  SL  er  objècte  deth  quau  ei  era
realizacion deth Hestivau Polar Sound 2026.

Vist  qu’era  empresa  KZEMOS  PROJECTS  EUROPE  SL  a  presentat  ua  sollicitud  entà
aucupar eth parcatge 1500 de Baqueira entara realizacion d’aguest hestivau en data de
13 e 14 de març de 2026.

Vist qu’era documentacion presentada pera empresa KZEMOS PROJECTS EUROPE SL
enatara realizacion d’aguest acte complís damb es requeriments establidi.

Vist qu’aguesta activitat prepausada implique un impacte socioeconomic positiu entath
territòri e non supause un perjudici entara societat aranesa.

Cossent  damb  çò  expausat,  e  vist  eth  dictamen  positiu  dera  Comission  Informativa
Permanenta de Servicis Generaus deth Conselh Generau d’Aran de data 2 de hereuèr de
2026,  se  prepause  ath  Plen  era  aprobacion  dera  autorizacion  d’usatge  deth  parcatge
1500 de Baqueira.

Un viatge sotmetuda era prepausa a votacion e debat, s’obtien  tretze (13) vòts a favor
dera sindica e des conselhèrs Mgfc. Sr.  Francisco Bruna Capel, Mgfc. Sr.  Javier Cavero
Sáez,  Mgfca. Sra. Àngela Cases Andreu, Mgfca. Sra. Maria Menis Farré, Mgfc. Sr. Oriol
Sala Sánchez, Mgfc. Sr.  Josep Canut Herraiz,  Mgfc.  Sr.  Andreu Cortés Labrid, Mgfc. Sr.
José Luis Boya Alòs, Mgfca. Sra. Ròsa Maria Salgueiro Pujòs, Mgfc. Sr. César Ruiz-Canela
Nueto, Mgfc. Sr.  Òscar Canut Cónsul e Mgfc. Sr.  Francisco José Rodríguez Berart pera
quau  causa  s’acòrde  per  unanimitat  des  tretze  (13)  membres  presents  deth  totau  de
tretze que formen era Corporacion:

Prumèr.- Aprovar era autorizacion d’usatge deth parcatge 1500 de Baqueira a favor dera
empresa KZEMOS PROJECTS EUROPE SL er objècte deth quau ei era realizacion deth
Hestivau Polar Sound 2026, subjècte as seguents condicionants:

- Obtier  era  autorizacion  der  Ajuntament  de  Naut  Aran  entath  desvolopament
deth Polar Sound.

- Complir damb totes es demanes de proteccion civila. 
- Establir un servici nocturn de transpòrt public intèrn.

Dusau.-  Aguesta  autorizacion  demore  subjècta  ath  compliment  des  seguentes
caracteristiques:

- Regim d’usatge deth ben. Domini public - Demanial

- Regim  economic.  Non  s’establís  cap  canon  ne  compensacion  economica  pera
session d’usatge dera finca

- Garantida. Non s’establís cap garantida pera cession d’usatge dera finca
- Compromís d’entrega der immòble enes madeishes condicions e estat en quau se

trape abantes dera activitat. 
- Liure de pagament, tribut e taxes que graven era finca
- Compromís  de  prealabla  obtencion,  ath  sòn  còst,  des  licències  e  permisi  de

besonh entara realizacion der eveniment.
- Compliment dera responsabilitat civiu establida en plan de proteccion civila
- Acceptacion dera revocacion unilaterau, sense dret a indemnizacion, pera rason

d’interès public.
- Era resèrva per part deth Conselh Generau d’Aran dera facultat d’inspeccion deth

ben objècte d’autorizacion.
- Eth non dret a prorròga d’aguesta autorizacion
- Es causes d’extincion dera present autorizacion:

a) Eth mutuau acòrd des parts
b) Era denóncia formulada per bèra ua des parts
c) Era impossibilitat subervenguda,  legau o materiau, de dar complimiment as

caracteristiques d’aguesta autorizacion
d) Er imcompliment de quinsevolh des obligacions previstes.
e) Es causes generaus establides pera legislacion en vigor.

Aguesta autorizacion demore subjècta ara obtencion e compliment de totes exigéncies
definides en sens de proteccion civila. En cas de non obtier totes es autorizacions, aguest
acòrd demorarà sense eficacitat.

Tresau.- Notificar aguest acòrd a KZEMOS PROJECTS EUROPE SL as efèctes oportuns. 

Quatau.-  Facultar  ara  Sindica  d’Aran  en  nòm  e  representacion  deth  Conselh,  entara
signatura  de  toti  es  documents  publics  e/o  privats  que  siguen  de  besonh  entà  hèr
efectives era tramitacion e execucion der acòrd anterior.

Era Sindica d’Aran, Mgfca. Sra. Maria Vergés Pérez, explique brèument eth contengut der
acòrd  e  es  motius  qu’an  motivat  eth  besonh  d’adoptar  aguest  acòrd;  atau  coma  era
normativa qu’a de complir-se entara concession dera respectiva autorizacion d’usatge e
es sòns condicionants.

Era  conselhèra  Mgfca.  Sra.  Ròsa Maria  Salgueiro  Pujòs  (CDA-  PNA),  remèrque  qu’eth
grop politic ei a favor dera concession dera autorizacion der usatge. 

2au.-  APROBACION,  PROVISIONAU,  SE  PROCEDÍS,  DERA  MODIFICACION  DES
NORMES  SUBSIDIÀRIES  DE  PLANEJAMENT  APLICABLES  AS  MUNICIPIS  DE
CANEJAN,  LES,  BOSSÒST,  VILAMÒS,  ES  BÒRDES  E  VIELHA  E  MIJARAN,  EN
RELACION  DAMB  ES  USATGES  E  ES  CONSTRUCCIONS  EN  SOLÈR  NON
URBANIZABLE (SNU).-

Vist que, en vertut der acòrd adoptat pera Comission Territoriau d’Urbanisme de Lleida
en  session  de  data  18  de  gèr  de  1982,  sigueren  aprovades  es Normes  subsidiàries  e
complementàries de planejament dera Val d’Aran, en tot auer-se publicat en Diari Oficial

de la Generalitat de Catalunya en data 31 de març de 1982; aguestes Normes an abast
plurimunicipau, estenent-se era sua aplicacion a toti es municipis dera Val.

Dat que, coma ei sabut, en data 28 de junh de 2010 eth conselhèr de Política Territorial i
Obres Públiques dera Generalitat de Catalunya aprovèc definitivament eth Plan director
urbanistic dera Val d’Aran, qu’includís es nau municipis dera Val d’Aran. Es objectius deth
Plan director s’orienten cap ara coordinacion dera ordenacion urbanistica deth territòri,
en tot elaborar directrius que s’an de desvolopar en actuacions territoriaus.

Dat  que,  posteriorament,  en  data  22  de  març  de  2011  eth  Conselhèr  de  Territori  i
Sostenibilitat  resolvèc  iniciar,  a  prepausa  dera  Direccion  Generau  d’Ordenacion  deth
Territori i Urbanisme atau coma, molt especiaument, deth Conselh Generau d’Aran, eth
procediment de modificacion deth Plan director. Er objècte dera modificacion respon, as
preocupacions des ajuntaments afectadi e des particulars dera Val d’Aran, a determinats
aspèctes  relevants  mejançant  eth  perfeccionament  deth  document  aprovat
definitivament.  Un  d’aguesti  aspèctes  abordaue  era  preservacion  e  recuperacion  de
bòrdes e cabanes dera Val damb er objectiu de protegir aguesti elements patrimoniaus
reconeishudi  explicitament  en  preambul  dera  Lei  3/2012,  de  22  de  hereuèr,  de
modificacion deth tèxte rehonut dera Lei d’urbanisme. D’un aute costat, s’afrontaue era
problematica  detectada  en  solèr  non  urbanizable,  de  transformacion  de  bòrdes  en
abitatges, damb er interès de protegir aguest patrimòni.

Dat qu’eth Conselh Generau d’Aran, amassa damb era Direcció General d’Ordenació del
Territori i Urbanisme, damb era participacion des ajuntaments dera Val d’Aran,  redigic
eth  document  de  modificacion,  qu’integraue  en  un  annèxe  es  critèris  e  directrius
d’intervencion en aguestes edificacions tradicionaus. Entà per’mor de guanhar seguretat
juridica en aguesta qüestion, s’autregèc caractèr normatiu ad aqueri aspèctes considerats
basics. Damb aguesta finalitat se higec ara Normativa deth Plan director un nau títol: eth
“Títol VIII, Preservacion e recuperacion de bòrdes e cabanes”.

Dat  que,  en  data  25  de  gèr  de  2015,  eth  Conselhèr  de  Política  Territorial  i  Obres
Públiques  dera  Generalitat  de  Catalunya  aprovèc  definitivament  era  modificacion
puntuau deth Plan director urbanistic dera Val d’Aran, qu’includís es municipis de Bausen,
Canejan, Les, Bossòst, Vilamòs, Arres, Vilamòs, Es Bòrdes, Vielha e Mijaran e Naut Aran.

Dat que s’an produsit diuèrses modificacions des Normes Subsidiàries entà ajustar-les
ara realitat e besonhs imperants. 

Dat qu’aguesta Modificacion des Normes subsidiàries de planejament dera Val d’Aran,
vigentes  en  Canejan,  Les,  Bossòst,  Vilamòs,  Es  Bòrdes  e  Vielha  e  Mijaran  (NNSS.VA),
damb era intencion que sigue aplicabla a toti es municipis dera Val d’Aran, a excepcion des
municipis  d’Arres,  Bausen  e  Naut  Aran;  nèish  deth  besonh  d’adaptar  es  disposicions
d’aguesta normativa as deth Pla director urbanistic dera Val d’Aran (PDUVA) e de dar
responsa a diferentes problematiques relacionades damb es usatges e es construccions
en solèr non urbanizable (SNU) que s’an accentuat enes darrèri tempsi.

Dat  que  per  çò  que  hè  ara  adaptacion  des  NNSS.VA  ath  PDUVA,   es  Disposicions
addicionaus  prumèra  e  tresau  deth  Plan  establissen,  respectivament  que  “Es  plans
d’ordenacion  urbanistica  municipau,  es  normes  de  planejament  urbanistic,  es  plans
derivadi,  atau  coma  es  sues  modificacions  de  planejament  urbanistic  vigent  s’auràn
d’adaptar  as  determinacions  d’aguest  Plan  director”  e  “Mentre  non  se  complète  era

adequacion  deth  planejament  urbanistic  generau  as  determinacions  d’aquest  Plan,  es
ajuntaments non  pòden  tramitar  figures  de planejament  ne esturments  de  gestion  ne
autrejar licéncies que contradiguen aguest Plan”. 

Per un costat,  tant eth Pla territoriau  parciau  der  Alt  Pirineu  i  Aran  (PTPAPiA) e  eth
PDUVA regulen tres tipes basics de solèr en sistèma d’espacis dubèrti (art. 2.3 PTPAPiA e
art. 16 PDUVA): solèr de proteccion especiau; solèr de proteccion territoriau; e solèr de
proteccion preventiva.

Es NNSS.VA, per contra, diferéncien dus tipes SNU (art. 114 NNSS): solèr rustic; e solèr
non urbanizable de proteccion especiau.

Per aute costat, eth PDUVA definís e regule especificament determinades construccions
en SNU (construccions  ramadères  e  magazèms) que  non  an  ua correspondéncia  clara
damb es construccions regulades enes vigentes NNSS.VA. 

Es municipis de Canejan, Les, Bossòst, Vilamòs, Es Bòrdes e Vielha e Mijaran sollicitèren
ath Conselh Generau d’Aran era formulacion e tramitacion dera presenta Modificacion
degut ath besonh d’adaptar es disposicions des normes subsidiàries as deth Pla director
urbanistic  dera  Val  d’Aran  (PDUVA)  e  de  dar  responsa  a  diferentes  problematiques
relacionades damb es usatgs e es construccions en solèr non urbanizable (SNU) que s’an
accentuat enes darrèri tempsi. Es respectius acòrds s’adoptèren enes sessions plenàries
que se referissen a continuacion:
 

- Era corporacion municipau de Bossòst, en session plenària de data 30.12.2022
- Era corporacion municipau d’Es Bòrdes, en session plenària de data 03.11.2022 
- Era corporacion municipau de Canejan, en session plenària de 09.01.2023
- Era corporacion municipau de Les, en session plenària de data 19.12.2022 
- Era corporacion municipau de Vilamòs, en session plenària de data 15.12.2022 
- Era  corporacion  municipau  de  Vielha  e  Mijaran,  en  session  plenària  de  data

07.12.2022 

Er  interès  tant  public  coma  privat  d’aguesta  modificacion  demore  acreditat  ena
documentacion includida en expedient. 

Vist  er  informe  tecnic  emetut  peth  Cap  dera  Oficina  Tecnica  deth  Conselh  Generau
d’Aran,  referent  ara  procedéncia  e  besonh  d’adaptar  es  Normes  subsidiàries  de
planejament  vigentes en Canejan, Les, Bossòst,  Vilamòs, Es Bòrdes e Vielha e Mijaran
relativa  ara  regulacion  des  usatges  e  construccions  admissibles  en  el  solèr non
urbanizable. 

Vist  qu’era  modificacion  des NNSS en  relacion  damb  “ES  USATGES  E  ES
CONSTRUCCIONS EN SOLÈR NON URBANIZABLE (SNU)” aplicables as municipis de
Canejan, Les, Bossòst, Vilamòs, Es Bòrdes e Vielha e Mijaran, siguec sosmetut ath tramit
d’informacion publica per tèrme de quaranta cinc (45) dies dempús dera sua aprobacion
iniciau mejançant acòrd deth Plen de data 29 de mai de 2025, a compdar de londeman
ath  dera  publicacion  deth  corresponent  anonci  en  Boletín  Oficiau  dera  Província  de
Lleida, num. 108, de data 9 de junh de 2025, enes diaris Segre e La Manyana deth dia 11
de  junh  de  2025,  en  Taulèr  d’Anoncis  deth  Conselh  Generau  d’Aran,  e  ena  sedença
electronica, en qué a estat expausat ath public.

Conselh Generau d’Aran www.conselharan.org 
Plaça d’Aran, 1-2 Núm. Registre entitat 0609018
25530 Vielha CIF P7500011G



S’a  dat  audiéncia  as  següents  ajuntaments  includidi  en  ambit  dera  modificacion
des NNSS:

- Ajuntament  de  Vilamòs,  mejançant  registre  de  gessuda  num.  S/1908-2025  de
data 10 de junh de 2025

- Ajuntament  de  Vielha  e  Mijaran,  mejançant  registre  de  gessuda  num.  S/1907-
2025 de data 10 de junh de 2025

- Ajuntament de Les, mejançant registre de gessuda num.S/1906-2025 de data 10
de junh de 2025

- Ajuntament  d’Es  Bòrdes,  mejançant  registre  de  gessuda  num.S/1905-2025  de
data 10 de junh de 2025

- Ajuntament  de  Canejan,  mejançant  registre  de  gessuda  num.  S/1904-2025  de
data 10 de junh de 2025

- Ajuntament de Bossòst, mejançant registre de gessuda num.S/1903-2025 de data
10 de junh de 2025

S’a dat audiéncia as següents ajuntaments limitròfs:

- Ajuntament de Benasque, mejançant registre de gessuda num. S/1922-2025 de
data 10 de junh de 2025

- Ajuntament de Montanuy, mejançant registre de gessuda num. S/1921-2025 de
data 10 de junh de 2025

- Ajuntament de Vilaller, mejançant registre de gessuda num. S/1924-2025 de data
10 de junh de 2025

- Ajuntament de Bausen, mejançant registre de gessuda num. S/1901-2025 de data
10 de junh de 2025

- Ajuntament de Naut Aran, mejançant registre de gessuda num. S/1902-2025 de
data 10 de junh de 2025

- Ajuntament d’Arres, mejançant registre de gessuda num. S/1900-2025 de data 10
de junh de 2025

Atau  madeish,  a  estat  objècte  de  comunicacion  as  ajuntaments  laguens  der  ambit
d’aplicacion  dera  modificacion  des  NNSS  eth  besonh  d’acordar  era  suspension  dera
tramitacion de plans urbanistics derivadi concrèti e de projèctes de gestion urbanistica e
d’urbanizacion,  atau  coma  suspéner  er  autrejament  de  licéncies  de  parcellacion  de
terrens, d’edificacion, reforma, reabilitacion o demolicion de construccions, d’installacion
o ampliacion d’activitats o usatges concrèts e d’autes autorizacions municipaus connèxes
establides  pera  legislacion  sectoriau;  mejançant  notificacion  de  conformitat  damb  es
següents registres de gessuda:

- Ajuntament  de  Vilamòs,  mejançant  registre  de  gessuda  num.  S/1914-2025  de
data 10 de junh de 2025.

- Ajuntament de Vielha  e Mijaran,  mejançant  registre  de  gessuda  num.  S/1913-
2025 de data 10 de junh de 2025

- Ajuntament de Les, mejançant registre de gessuda num. S/1912-2025 de data 10
de junh de 2025

- Ajuntament d’Es Bòrdes,  mejançant registre de gessuda num. S/1911-2025 de
data 10 de junh de 2025

- Ajuntament  de  Canejan,  mejançant  registre  de  gessuda  num.  S/1910-2025  de
data 10 de junh de 2025

Conselh Generau d’Aran www.conselharan.org 
Plaça d’Aran, 1-2 Núm. Registre entitat 0609018
25530 Vielha CIF P7500011G



- Ajuntament  de  Bossòst,  mejançant  registre  de  gessuda  num.  S/1909-2025  de
data 10 de junh de 2025.

Vist que s’an sollicitat  es informes sectoriaus a trauès deth Departament de Territori,
Habitatge i Transició Ecològica, conforme ara peticion realizada peth Conselh Generau
d’Aran mejançant registre de gessuda num. S/1938-2025, de data 11 de junh de 2025.

Vist qu’an estat objècte de remission peth Departament de Territori, Habitatge i Transició
Ecològica,  mejançant  registre  d’entrada  num.  E/5785-2025,  de  8  d’agost  de  2025,  as
següents informes:

- Departament de Territori, Habitatge i Transició Ecològica - Agència Catalana de
l’Aigua

- Departament de Cultura
- Departament d’Empresa i Treball: Direcció General de Turisme Departament de

Territori
- Departament  d’Agricultura,  Ramaderia,  Pesca  i  Alimentació  –  Unitat  d’Obres  i

Regadius 
- Departament de Territori, Habitatge i Transició Ecològica – Institut Cartogràfic i

Geològic de Catalunya
- Departament  de  Territori,  Habitatge  i  Transició  Ecològica  –  Oficina  Territorial

d’Acció i Avaluació Ambiental

Informes pendents d’emission:

- Confederación Hidrográfica del Ebro (informe sollicitat en data 3 de junhsèga de
2025 e reclamat en data 20 d’agost 2025)

- Departament d’Agricultura, Ramaderia, Pesca i Alimentació - Secció de Boscos i
Activitats Cinegètiques (informe sollicitat eth dia 17 de junh de 2025, reclamat
eth dia 20 d’agost de 2025. S’a recebut comunicacion, de data 21 d’agost de 2025,
pera quau s’indique que non s’emeterà informe)

- Departament  de  Territori,  Habitatge  i  Transició  Ecològica  -  Direcció  General
d’Energia  (informe  sollicitat  en  data  4 de  junhsèga  2025  e reclamat  eth  dia  8
d’agost 2025)

- Informe dera Tecnica de Patrimòni e acòrd dera Comission Assessora d’Auviatge
dera Val d’Aran

- Informe deth Departament d’Agricultura deth Conselh Generau d’Aran
- Informe deth Departament de Miei Ambient deth Conselh Generau d’Aran  

Cau remercar que, respècte as informes pendents d’emission eth tèrme preceptiu indicat
en article 80.4. dera Lei 369/2015, d’1 d’octobre, de Procediment Adminsitratiu Comun
des Adminsitracions Publiques entara sua emission; e en conseqüéncia e de conformitat
damb eth Tèxte rehonut dera Lei d’Urbanisme e eth Decret legislatiu 64/2014, de 13 de
mai,  peth  quau  s’apròve  eth  Reglament  sus  proteccion  dera  legalitat  urbanistica,  pòt
continuar-se damb era tramitacion der expedient. 

Vist  eth  certificat  de  Secretaria  de  data  19  d’agost  de  2025  de  non  presentacion
d’allegacions. 

Vist er Informe des Servicis Tecnics de data 27 de gèr de 2026, peth quau s’includissen es
modificacions instades enes informes sectoriaus emetudi,  atau coma era incorporacion

de qüestions detectades respècte ath tèxte iniciau, atau coma, correccion d’incidéncies
detectades en tèxte prepausada ena aprobacion iniciau. 

Vist er Informe de Secretaria de data 27 de gèr de 2026.

D’acord damb tot çò expausat, e vist er article 12.5 dera Lei 19/2014, de 29 de deseme,
de  Transparéncia,  Accès  ara  Informacion  Publica  e  Bon  Govèrn,  e  vist  eth  dictamen
positiu  dera  Comission  Informativa  Permanenta  de  Servicis  Generaus  deth  Conselh
Generau  d’Aran  de data  2 de  hereuèr de 2026,  se prepause ath  Plen era  aprobacion
provisionau,  dera  modificacion  des  Normes  subsidiàries  de  planejament  vigentes  en
Canejan, Les, Bossòst, Vilamòs, Es Bòrdes e Vielha e Mijaran relativa ara regulacion des
usatges e construccions admissibles en solèr non urbanizable.

Un viatge sotmetuda era prepausa a votacion e debat, s’obtien  tretze (13) vòts a favor
dera sindica e des conselhèrs Mgfc. Sr.  Francisco Bruna Capel, Mgfc. Sr.  Javier Cavero
Sáez,  Mgfca. Sra. Àngela Cases Andreu, Mgfca. Sra. Maria Menis Farré, Mgfc. Sr. Oriol
Sala Sánchez, Mgfc. Sr.  Josep Canut Herraiz,  Mgfc.  Sr.  Andreu Cortés Labrid, Mgfc. Sr.
José Luis Boya Alòs, Mgfca. Sra. Ròsa Maria Salgueiro Pujòs, Mgfc. Sr. César Ruiz-Canela
Nueto, Mgfc. Sr.  Òscar Canut Cónsul e Mgfc. Sr.  Francisco José Rodríguez Berart pera
quau  causa  s’acòrde  per  unanimitat  des  tretze  (13)  membres  presents  deth  totau  de
tretze que formen era Corporacion:

Prumèr.-  Aprovar  provisionaument  era  Modificacion  des  normes  subsidiàries  de
planejament aplicables as municipis de Canejan, Les, Bossòst, Vilamòs, Es Bòrdes e Vielha
e Mijaran, en relacion damb es usatges e es construccions en solèr non urbanizable (SNU),
de  conformitat  damb  eth  document  tecnic  de: MODIFICACION  DES  NORMES
SUBSIDIÀRIES DE PLANEJAMENT DERA VAL D’ARAN APLICABLES AS MUNICIPIS DE
CANEJAN, LES, BOSSÒST, VILAMÒS, ES BÒRDES E VIELHA E MIJARAN, EN RELACION
DAMB ES USATGES E ES CONSTRUCCIONS EN SOLÈR NON URBANIZABLE (SNU), de
data 22 de mai de 2025, redigit per: Sra. Sílvia Solà Santa-Olalla, arquitècta, Sr. Joan Vilà
Arbonés, arquitècte, Sra. Beatriz Ariño Cabau,  arquitècta e Sr. Xavier Playà Hernàndez,
arquitècte; qu’includís es modificacions resultantes des Informes sectoriaus emetudi pes
Administracions  Publiques,  rectificacion  d’errors/incidéncies  detectades;  atau  coma
d’autes qüestions detectades; tot açò, de conformitat damb eth document tecnic emetut
pera Sra. Beatriz Ariño Cabau de data 27 de gèr de 2026.

Dusau.-  Complidi  es  nomentadi  tramits,  elevar  er  expedient  degudament  diligenciat,
amassa  damb  es  informes,  ara  Comission  Territoriau  d’Urbanisme  dera  Val  d’Aran,  as
efèctos dera tramitacion subseqüent, e aprobacion definitiva, se procedís. 

Tresau.-  Comunicar  era  aprobacion  provisionau  dera  MODIFICACION  DES  NORMES
SUBSIDIÀRIES DE PLANEJAMENT DERA VAL D’ARAN APLICABLES AS MUNICIPIS DE
CANEJAN, LES, BOSSÒST, VILAMÒS, ES BÒRDES E VIELHA E MIJARAN, EN RELACION
DAMB ES USATGES E ES CONSTRUCCIONS EN SOLÈR NON URBANIZABLE (SNU),  as
ajuntaments afectadi, as efèctes oportuns.

Quatau.-  Hèr  public  er  acòrd  d’aprobacion  provisionau  per  mieis  telematics,  cossent
damb çò qu’establís  er article  8.5.c)  deth Decret Legislatiu 1/2010, de 3 d’agost,  peth
quau s’apròve eth Tèxte Rehonut dera Lei d’Urbanisme. 

Cincau.-  Facultar  ara  Sindica  d’Aran,  en  nòm  e  representacion  deth  Conselh,  entara
signatura  de  toti  es  documents  publics  e/o  privats  que  siguen  de  besonh  entà  hèr
efectives era tramitacion e execucion des acòrds.

Era  Sindica  d’Aran,  Mgfca.  Sra.  Maria Vergés  Pérez,  procedís  a  explicar  brèument  eth
contengut  der  acòrd,  es  motius  qu’an  portat  ara  adopcion  d’aguesta  modificacion  des
Normes Subsidiàries; e per tant, er inajornable besonh de regular aguesta matèria. Atau
madeish, explique de forma resumida eth procediment entara sua aprobacion definitiva. 

Era conselhèra Mgfca. Sra. Ròsa Maria Salgueiro Pujòs (CDA- PNA) remèrque qu’eth grop
politic ei a favor dera aprobacion provisionau dera nomentada modificacion des Normes
Subsidiàries. 

3au.-  APROBACION, SE PROCEDÍS, DERA INADMISSION A TRAMIT DETH RECORS
DE REPOSICION E EXTRAORDINARI DE REVISION DEUANT DES ACÒRDS NUMÈRO
5 E 6 DETH PLEN DE DATA 11 DE JUNHSÈGA DE 2025.-

Ara vista deth recors de reposicion e/o recors extraordinari de revision presentat en data
18  d’agost  de  2025  peth  Sr.  RRG,  damb  numèro  de  registre  d’entrada  E/5944-2025;
contra es acòrds deth Plen dera Corporacion numèro 5 e 6, del 11 de junhsèga de 2025,
era transcripcion literau deth quau ei çò que seguís:

“5au.- APROBACION, SE PROCEDÍS, DERA DECLARACION DE CADUCITAT DER EXPEDIENT
DE MODIFICACION DERA RELACION DE LÒCS DE TRABALH E PLANTILHA 2024 (Exp. num.
1145-0001/2025).-

Dat qu’eth dia 23 de hereuèr de 2024 s’elabòre pera Sindica d’Aran memòria justificativa entara
modificacion dera Relacion des Lòcs de Trabalh ena quau s’acòrde eth besonh e conveniéncia de
realizar es procediments necessaris entà procedir ara amortizacion dera plaça de SAT (Servici
d’Assisténcia Tecnica) deuant dera manca d’assignacion de foncions e contiengut d’aguest. Se li
da  audiéncia  ar  interessat  entà  qu’en  tèrme  de  15  dies  presente  es  allegacions  qu’estime
necessàries,  (Registre  de  gessuda  numèro  S/0764-2024,  de  dia  23  de  hereuèr  de  2024,
refusada eth dia 5 de març de 2024).

Dat  que per informe de secretaria, de dia 18 de març de 2024, s’indiquen es passi a seguir entà
procedir ara modificacion dera Relacion de Lòcs de Trabalh (en endeuant RLT) e era Plantilha de
Personau.

Dat qu’eth dia 4 de mai de 2024 s’informèc favorablament, per majoria simpla, era prepausa
d’acòrd deth Plen deth Conselh Generau d’Aran entara modificacion dera RLT. 

Dat qu’eth dia 10 de mai de 2024 s’adoptèc er acòrd, per majoria simpla, peth Plen de Conselh
Generau d’Aran entara modificacion dera RLT. 

Dat qu’eth dia 23 de mai de 2024 se li notifiquèc er acòrd ara persona qu’aucupe era plaça de
SAT 2, e aguesta persona presentèc recors potestatiu de reposicion eth dia 24 de junnh de 2024.

Dat que se procedic ara publicacion en Butlletí Oficial de la Província de Lleida (num. 104 de dia
29 de mai de 2024) e en Diari Oficial de la Generalitat de Catalunya (num. 9173, de dia 30 de
mai de 2024) er acòrd de modificacion dera RLT damb defèctes que podien indusir a error. 

Dat qu’a concludit de long eth periòde de tres (3) mesi entara resolucion deth procediment e
qu’en  madeish  s’exercissen  potestats  susceptibles  de  produsir  efèctes  desfavorables
(amortizacion d’ua plaça e lòc).

Cossent damb çò que dispausen er article 28.2.g) dera Lei 1/2015, de 5 de hereuèr, deth Regim
Especiau d’Aran; er article 112 dera Lei 7/1985, de 2 d’abriu, Reguladora des Bases de Regim
Locau; er article 50.k) e .i) e er article 283 deth Decret Legislatiu 2/2003, de 28 d’abriu, peth
quau s’apròve eth Tèxte Rehonut dera Lei Municipau e de Regim Locau de Catalunya; es articles
168 e 169 deth Reiau Decret Legislatiu 2/2004, de 5 de març, peth quau s’apròve eth Tèxte
Rehonut dera Lei Reguladora des Isendes Locaus; er article 28 deth Reiau decret 500/1990, de
20 d’abriu, peth quau se desvòlope eth Capítol Prumèr deth Títol Siesau dera Lei 39/1998, de
28 de deseme; e er art. 11.1.a) dera Lei 19/2014, deth 29 de deseme, de Transparéncia, Accès
ara Informacion Publica e Bon Govèrn, e vist eth dictamen positiu dera Comission Informativa
Permanenta de Servicis Generaus deth Conselh Generau d’Aran de data 9 de junh de 2025, se
prepause ath Plen era aprobacion dera declaracion de caducitat der expedient de modificacion
dera Relacion de Lòcs de Trabalh e plantilha 2024.
Un viatge sosmetuda era prepausa a votacion e debat, s’obtien nau (9) vòts a favor dera sindica
e des conselhèrs Mgfc.  Sr.  Francisco Bruna Capel,  Mgfca.  Sra Àngela Cases Andreu, Mgfc.  Sr.
Javier Cavero Sáez, Mgfca. Sra. Maria Menis Farré, Mgfc. Sr. Oriol Sala Sánchez, Mgfc. Sr. Andreu
Cortés Labrid, Mgfc. Sr. Josep Canut Herraiz e Mgfc. Sr. José Luis Boya Alòs e tres (3) abstencions
des conselhèrs,  Mgfc.  Sr.  César Ruiz-Canela  Nieto,  Mgfc.  Sr.  Óscar Canut Consul  e  Mgfc.  Sr.
Francisco José Rodríguez Berart, pera quau causa s’acòrde per majoria absoluta des membres
presents deth totau de tretze (13) que formen era Corporacion:

Prumèr.- Se declare era caducitat der expedient numèro 1296-0001/2024, en relacion damb
eth procediment de modificacion dera RLT e Plantilha deth 2024.

Dusau.- Procedir ar archiu der expedient numèro 1296-0001/2024, de conformitat damb çò
dispausat  en  Article  95  dera  Lei  39/2015,  d’1  d’octobre,  deth  Procediment  Administratiu
Comun des Administracions Publiques.

Tresau.- Notificar ara persona interessada laguens deth tèrme de dètz dies a partir dera data en
qu’er acte sigue dictat damb indicacion des recorsi que procedisquen.

Quatau.- Facultar ara Sindica, en nòm e representacion deth Conselh, entara signatura de toti es
documents  publics  e/o  privats  que  siguen  de  besonh  entà  her  efectives  era  tramitacion  e
execucion d’aguesti acòrds.

...”

“6au.- APROBACION, SE PROCEDÍS, DERA INADMISSION DETH RECORS DE REPOSICION
CONTRA ERA APROBACION DERA RELACIONS DE LÒCS DE TREBALH DETH PERSONAU
DETH  CONSELH  GENERAU  D’ARAN  E  ORGANISMES  AUTONÒMS   DEPENDENTS  ENTAR
EXERCICI 2025.-

Vist que per session Plenària ordinària deth dia 14 de març de 2025, per UNANIMITAT des
membres presents, s’adoptèc entre d’auti er acòrd que seguís:

(...)”

9au.-  APROBACION,  SE  PROCEDÍS,  DES  RELACIONS  DE  LÒCS  DE  TREBALL  DETH
PERSONAU  DETH  CONSELH  GENERAU  D’ARAN  E  ORGANISMES  AUTONÒMS
DEPENDENTS ENTAR EXERCICI 2025.-

Cossent damb çò que dispausen er article 28.2.g) dera Lei 1/2015, de 5 de hereuèr, deth Regim
Especiau d’Aran; er article 112 dera Lei 7/1985, de 2 d’abriu, Reguladora des Bases de Regim

Locau; er article 50.k) e .i) e er article 283 deth Decret Legislatiu 2/2003, de 28 d’abriu, peth
quau s’apròve eth Tèxte Rehonut dera Lei Municipau e de Regim Locau de Catalunya; es articles
168 e 169 deth Reiau Decret Legislatiu 2/2004, de 5 de març, peth quau s’apròve eth Tèxte
Rehonut dera Lei Reguladora des Isendes Locaus; er article 28 deth Reiau decret 500/1990, de
20 d’abriu, peth quau se desvòlope eth Capítol Prumèr deth Títol Siesau dera Lei 39/1998, de
28 de deseme; e er art. 11.1.a) dera Lei 19/2014, deth 29 de deseme, de Transparéncia, Accès
ara  Informacion  Publica  e  Bon  Govèrn,  era  Comission  Informativa  Permanenta  de  Servicis
Generaus deth Conselh DICTAMINE FAVORABLAMENT per unanimitat, damb eth vòt a favor
des representants des grops politics d’UA-PSC-CP e CDA-PNA:

Prumèr.- Aprovar es relacions de lòcs de trebalh deth personau ath servici d’aguesta Corporacion
e des sòns organismes autonòms  entar exercici 2025, atau coma es modificacions que poguen
existir, que comprenen toti es lòcs de trabalh reservadi ath personau foncionari de carrèra e ath
personau  laborau  que  figuren  includidi  en  pressupòst,  documentacion  que  s’adjunh  coma
Annèxe  en  expedient  corresponent,  se  prepause  ara  Comission  Informativa  Permanenta  de
Servicis Generaus deth Conselh Generau d’Aran era aprobacion des Relacions de Locs de Treball
deth personau deth Conselh Generau d’Aran e organismes autonòms  dependents entar exercici
2025.

Dusau.- Restar ASSABENTAT dera relacion de lòcs de trebalh deth personau ath servici  deth
Consorci LEADER PIRINEUS OCCIDENTAL atau coma es modificacions que poguen existir, que
comprenen toti es lòcs de trabalh reservadi ath personau foncionari de carrèra e ath personau
laborau  que  figuren  includidi  en  pressupòst,  documentacion  que  s’adjunh  coma  Annèxe  en
expedient corresponent.

Tresau.- Publicar en BOP de Lleida, en DOGC, en pannèu d’anoncis e ena sedença electronica
dera Corporacion era relacion de lòcs de trebalh.

Quatau.-  Traméter  ua  còpia  d’aguest  acòrd  ara  Direcció  General  d’Administració  Local  dera
Generalitat de Catalunya e ara Subdelegación del Gobierno en Lleida.

Cincau.- Publicar aguesti acòrds en Portau dera Transparéncia dera Corporacion. 

Siesau.- Facultar ara Sindica, en nòm e representacion deth Conselh, entara signatura de toti es
documents  publics  e/o  privats  que  siguen  de  besonh  entà  her  efectives  era  tramitacion  e
execucion d’aguesti acòrds.

(...)”

Vist que se procedic ara sua publicacionn en Bulletí Oficial de la Provincia de Lleida (num. 93 de
19 de mai de 2025) e en Diari Oficial de la Generalitat de Catalunya (num. 9415, de 19 de mai
de 2025);  en tot  auer-se procedit  ara rectificacion  d’errors  mejançant publicacion en Bulletí
Oficial  de  la  Provincia  de  Lleida  (num.  99  de  27  de  mai  de  2025)  e  en  Diari  Oficial  de  la
Generalitat de Catalunya (num. 9421, de 27 de mai de 2025).

Dat qu’eth dia 9 d’abriu de 2025, damb numèro de registre d’entrada E/2600-2025, eth Sr.
RRG, presentèc recors de reposicion contra era aprobacion dera Relacion de Lòcs de Trebalh. 
Vist  er  informe  de  Secretaria  sus  es  tramits  a  seguir  e  er  informe  dera  Intervencion  sus  es
allegacions presentades.

Cossent damb çò expausat e çò que previen es articles 4.1.b), 112 e ss. dera Lei 7/1985, de 2
d’abriu, Reguladora des Bases de Regim Locau, es articles 168 e ss deth Reiau decret legislatiu
2/2004, de 5 de març, peth quau s’apròve eth Tèxte Rehonut dera Lei Reguladora des Isendes
Locaus, es quaus establissen eth procediment entara aprobacion des pressupòsti, er article 28
dera Lei 1/2015, de 5 de hereuèr, deth Regim Especiau d’Aran, que determine era competéncia
entà  aprovar  e  modificar  eth  Pressupòst  Generau,  atau  coma  es  articles  8  e  11  dera  Lei

19/2014, de 29 de deseme, de Transparéncia, Accès ara Informacion Publica e Bon Govèrn,  e
vist eth dictamen positiu dera Comission Informativa Permanenta de Servicis  Generaus deth
Conselh Generau d’Aran de data 8 de junhsèga de 2025, se prepause ath Plen era aprobacion
dera inadmission deth recors de reposicion contra era aprobacion dera Relacions de Lòcs de
Trebalh deth personau deth Conselh Generau d’Aran e organismes autonòms  dependents entar
exercici 2025.

Un viatge sosmetuda era prepausa a votacion e debat, s’obtien nau (9) vòts a favor dera sindica
e des conselhèrs Mgfc.  Sr.  Francisco Bruna Capel,  Mgfca.  Sra Àngela Cases Andreu, Mgfc.  Sr.
Javier Cavero Sáez, Mgfca. Sra. Maria Menis Farré, Mgfc. Sr. Oriol Sala Sánchez, Mgfc. Sr. Andreu
Cortés Labrid, Mgfc. Sr. Josep Canut Herraiz e Mgfc. Sr. José Luis Boya Alòs e tres (3) abstencions
des conselhèrs,  Mgfc.  Sr.  César Ruiz-Canela  Nieto,  Mgfc.  Sr.  Óscar Canut Consul  e  Mgfc.  Sr.
Francisco José Rodríguez Berart, pera quau causa s’acòrde per majoria absoluta des membres
presents deth totau de tretze (13) que formen era Corporacion:

Prumèr.- Inadméter eth recors de reposicion presentat peth Sr. RRG, damb DNI num. ***2204**,
(Registre  d’entrada  numèro  E/2600-2025)  contra  era  aprobacion  dera  Relacion  de  Lòcs  de
Trebalh, en base ar informe emetut pera Secretaria. 

Dusau.-  Notificar  aguest  acòrd  as  persones  interessades,  damb  indicacion  dera  forma  e  es
tèrmes entà formular recors contenciós-administratiu.”

(...)

Vist er informe de Secretaria sus es tramits a seguir e era legislacion aplicabla.

Cossent  damb  çò  expausat  e  çò  que  previen  er  article  28.  dera  Lei  1/2015,  de  5  de
hereuèr, deth Regim Especiau d’Aran; er article 4.1.b) y 112 dera Lei 7/1985, de 2 d’abriu,
Reguladora des Bases de Regim Locau; er article 283 deth Decret Legislatiu 2/2003, de
28 d’abriu, peth quau s’apròve eth Tèxte Rehonut dera Lei Municipau e de Regim Locau de
Catalunya; es articles 168 e ss deth Reiau Decret Legislatiu 2/2004, de 5 de març, peth
quau s’apròve eth Tèxte Rehonut dera Lei Reguladora des Isendes Locaus; er article 28
deth Reiau decret 500/1990, de 20 d’abriu, atau coma es articles 8 e 11 dera Lei 19/2014,
de 29 de deseme, de Transparéncia, Accès ara Informacion Publica e Bon Govèrn, article
112 e ss. dera Lei 39/2015, d’1 d’octobre, deth Procediment Administratiu Comun des
Administracions Publiques, se prepause ara Comission Informativa:

Un viatge sosmetuda era prepausa a votacion e debat, s’obtien nau (9) vòts a favor dera
sindica e des conselhèrs Mgfc. Sr.  Francisco Bruna Capel, Mgfc. Sr.  Oriol Sala Sánchez,
Mgfc. Sr. Javier Cavero Sáez, Mgfca. Sra. Àngela Cases Andreu, Mgfca. Sra. Maria Menis
Farré, Mgfc. Sr. Andreu Cortés Labrid, Mgfc. Sr. Josep Canut Herraiz e Mgfc. Sr. José Luis
Boya  Alòs  e  quate  (4)  abstencions des  conselhèrs,  Mgfca.  Sra.  Ròsa  Maria  Salgueiro
Pujòs,  Mgfc.  Sr.  César  Ruiz-Canela  Nieto,  Mgfc.  Sr.  Óscar  Canut  Consul  e  Mgfc.  Sr.
Francisco  José  Rodríguez  Berart,  pera  quau  causa  s’acòrde  per  majoria  absoluta  des
membres presents deth totau de tretze (13) que formen era Corporacion:

Prumèr.-  Inadméter eth recors de reposicion presentat peth Sr.  RRG, damb DNI num.
***2204**, (Registre d’entrada numèro E/5944-2025) contra er acòrd numèro 5 deth Plen
deth Conselh Generau d’Aran de data 11 de junhsèga de 2025, en base ar informe emetut
pera Secretaria. 

Dusau.- Inadméter eth recors de reposicion e extraordinari de revision presentat peth Sr.
RRG,  damb  DNI  num.  ***2204**,  (Registre  d’entrada  numèro  E/5944-2025)  contra  er

acòrd numèro 6 deth Plen deth Conselh Generau d’Aran de data 11 de junhsèga de 2025,
en base ar informe emetut pera Secretaria.

Tresau.-  Notificar  aguest acòrd ara  persona  interesada,  damb indicacion  dera  forma  e
termini entà formular recors contencios-administratiu.

Era Sindica d’Aran, Mgfca. Sra. Maria Vergés Pérez, expause qu’aguest acòrd ei un simple
tramit  administratiu,  e cedís  era paraula  ara Secretària,  era quau se remet ar informe
existent en expedient.

E, en non auer mès ahèrs a tractar, se lhèue era session dera quau, entara constància e
validesa de tot çò  que  s’a  acordat,  estieni  aguesta  acta signada  pera  sindica  e  jo,  era
secretària generau, que ne dongui fe.

Vist e platz
Era secretària generau Era sindica

